
Ndaa Cati Seɗɗa Nder Yimre Nde Sheehu Usmanu Ɓii Foduye Yusɓi Wi’eteende: 
 
YAYNOTOONDE 

 
1. Alhamdu Lillahi mi silmini he dow, 
 Ɓurɗo tageefo jo''inaango  les he dow. 
 
2. En ndo'u Allah hanndu lesdi Hawsa, 
 Ngam ɓura jeyɗo Allah hanndu Hawsa. 
 
3. En ndo'u Allah hanndu Lesdi Hawsa, 
  Diina mo mayri tedda kufru leesa. 
 
4. Boneeji lesdi Hawsa ɗii ɗi ɗuɗɗi, 
 Ɗi banguɗi walaa yo ɗum ko suuɗi.  
 
5. Goɗɗi ngi'ee goɗɗi nenee he noppi, 
 Koo moye Moodibbo danyi ko nyippi. 
 
6. Bolwuɗo fu nanaa ɓe kannditaaka, 
 Ko mbolwuɗaa ɗu'um da deyi nanaaka. 
 
7. Ra waane en he waane en fu njawti, 
 Yo jeeɗoyiiɓe waane on o satti.  
 
8. Ɓe taskitaaki ɗum boneeji ɗuuɗi, 
 Woɓɓe kuli he jeeɗoyi he suuɗi.  
 
9. Woɓɓe  bo mbolwi njaaboraa salaneeki, 
 Wonaa bo koowa riskoyaa jaɓaneeki. 
 
10. Nanaaɓe diina Allah kam he hoyni, 
 Ko satti fuu walaa yo waane sanni. 

